=)
E Deputacion

DA CORUNA BOLETIN OFICIAL DA PROVINCIA DA CORUNA s{olN=y[NNoISTolV:X Mol M W:\=Ix{0)V/[N[o1V:\ o) - Wo{o] {U] /Y
www.dacoruna.gal D.L.: C-1-1958

(VINaqy el NV \[olo]elolols¥ MARTES, 13 DE MAYO DE 2025 | BOP NUMERO 89

ADMINISTRACION LOCAL

MUNICIPAL
A CORUNA

Persoal

Publicacién bases especificas para a elaboracién dunha listaxe de persoal funcionario interino para a cobertura temporal de prazas de
técnico/a auxiliar de medio ambiente (subgrupo C1)

ANUNCIO

Por Resolucién do Concelleiro delegado responsable de Economia e Planificacion Estratéxica, por delegacion da Xunta
de Goberno Local, de data 05 de maio de 2025, resolveuse autorizar a convocatoria e & aprobacion das seguintes bases
especificas:

BASES SELECTIVAS PARA A ELABORACION DUNHA LISTAXE DE PERSOAL FUNCIONARIO INTERINO PARA A COBERTURA
TEMPORAL DE PRAZAS DE TECNICO/A AUXILIAR DE MEDIO AMBIENTE (SUBGRUPO C1)

1. OBXECTO

As presentes bases tenen por obxecto a elaboracién dunha listaxe para a cobertura temporal de prazas de técnico/a
auxiliar de medio ambiente, da escala de administracion especial, subescala servizos especiais, clase cometidos (subgrupo
C1), como persoal funcionario interino nos supostos regulados no art. 10.1 do Real decreto lexislativo 5/2015, do 30 de
outubro, polo que se aproba o texto refundido da Lei do Estatuto Basico do Empregado Publico (en diante TREBEP).

2. SISTEMA SELECTIVO
O sistema de seleccion serd o de oposicion.
3. PROCESO SELECTIVO

3.1 Os aspirantes seran convocados para cada exercicio en chamamento unico. A non presentacion dun aspirante a
calquera dos exercicios obrigatorios no momento de ser chamado determinara automaticamente o decaemento do seu
dereito a participar nese e nos sucesivos, quedando excluido en consecuencia do procedemento selectivo.

3.2 A orde de actuacion das persoas opositoras sera o que resulte do sorteo ao que se refire o Decreto 95/1991, do
20 de marzo, polo que se aproba o Regulamento de seleccion de persoal da Administraciéon da Comunidade Auténoma de
Galicia.

3.3 Os dias de celebracién dos exercicios do proceso selectivo os aspirantes deberan ir provistos de DNI ou de docu-
mento fidedigno que acredite a sua identidade.

3.4 O drgano de seleccion podera requirir, en calquera momento do proceso selectivo, a acreditacion da identidade
dos aspirantes. Asi mesmo, en calquera momento do procedemento, se o érgano de seleccion tivese conecemento de que
alguin dos aspirantes non cumpre calquera dos requisitos esixidos na convocatoria, debera propofer a sua exclusion a
autoridade convocante, ou no seu caso pofiera en cofiecemento da mesma que puidese concorrer esta circunstancia para
que, previas as comprobacions necesarias, resolva ao respecto.

3.5 Os aparellos electrénicos (teléfonos modbiles, axendas, auriculares, etc.) estan prohibidos dentro da sala onde
tenan lugar as probas. O son dun aparello electrénico permitira ao tribunal solicitar o baleirado de bolsas, mochilas e pezas
de roupa para a sua localizacién. A negativa a peticion do tribunal ou a localizacién do aparello provocaran a expulsiéon do/a
opositor/a da proba e non se procedera a correccion do seu exercicio.

3.6 Calquera referencia normativa do temario entenderase referida as disposicions legais vixentes no Boletin oficial da
provincia (en diante BOP) da listaxe definitiva de persoas aspirantes admitidas e excluidas.

3.7 Esta convocatoria e as suUas bases especificas seran publicadas no BOR

3.8 Os demais actos e acordos que se diten en desenvolvemento deste proceso selectivo realizarase a través da
paxina web do Concello da Coruna (www.coruna.gal) e no taboleiro de edictos e anuncios do Concello da Coruna.

4. REQUISITOS

Para seren admitidas na realizacion das probas selectivas as persoas aspirantes deberan reunir os seguintes requisitos:

a) Ter nacionalidade espanola ou cumprir 0s requisitos establecidos no artigo 57 do texto refundido da Lei do esta-
tuto basico do empregado publico, aprobado por Real decreto lexislativo 5/2015, do 30 de outubro, no suposto
de acceso ao emprego publico de nacionais doutros Estados.

b) Posuir as capacidades e aptitudes fisicas e psiquicas que sexan necesarias para o desempeno das correspon-
dentes funcions ou tarefas.

c) Ter cumpridos 16 anos e non exceder, no seu caso, da idade maxima de xubilacién forzosa.

d) Non ter sido separado mediante expediente disciplinario do servizo de calquera das administracions publicas,
dos 6rganos constitucionais ou dos 6rganos estatutarios das Comunidades Auténomas, nin estar en situacion de
inhabilitacion absoluta ou especial para o desempeno de empregos ou cargos publicos por resolucién xudicial,
cando se trate de acceder ao corpo ou escala de persoal funcionario do que a persoa foi separada ou inhabilita-
da. No caso de ser nacional doutro Estado, non estar inhabilitado ou en situacion equivalente, nin ser sometido
a sancion disciplinaria ou equivalente que impida no Estado de procedencia o acceso ao emprego publico nos
termos anteriores.

e) Posuir ou estar en condicions de obter as seguintes titulacions: Xestion e Organizacion de Recursos Naturais e
Paisaxisticos, Quimica Ambiental ou Satude Ambiental ou equivalente.

A efectos desta convocatoria, o termo equivalente entenderase referido exclusivamente as titulaciéns que, como
consecuencia da implantacion de novos estudos adaptados as sucesivas reformas educativas, viferon substituir
as titulacions extinguidas.

No caso de titulaciéns obtidas no estranxeiro deberase estar en posesion da correspondente validacion ou da
credencial que acredite, no seu caso, a homologacion. Este requisito non sera de aplicacion as persoas aspi-
rantes que obtivesen o recofiecemento da sua cualificacién profesional, no ambito das profesiéns reguladas, ao
amparo das disposiciéns de dereito da Unién Europea.

f) Ser titular do permiso de conducir da clase B.

As persoas aspirantes deberan posuir todos 0s requisitos esixidos nos apartados anteriores o dia en que remate o
prazo para presentar as solicitudes e mantelos ata a data do seu nomeamento como persoal funcionario.

5. SOLICITUDES

5.1 As solicitudes presentaranse por via electrénica a través da sede electrénica do Concello da Coruna (https://sede.
coruna.gal) mediante o procedemento especifico “Participacion en probas selectivas”, de conformidade co previsto na
ordenanza reguladora da administracion dixital do Concello da Coruna (BOP nim. 114 do 16/06/2023).

5.2 O prazo de presentacion de solicitudes sera de 10 dias habiles, contados a partir do seguinte ao da publicacién
desta convocatoria no BOR

5.3 Para seren admitidas nas probas selectivas as persoas aspirantes deberan manifestar nas suas solicitudes de
participacion que reunen todas e cada unha das condicions esixidas na data en que remate o prazo de presentacion.

5.4 As persoas aspirantes cun grao de discapacidade igual ou superior ao 33% deberan indicalo expresamente na
solicitude e, no caso de oponerse a consulta de datos, de conformidade co establecido nestas bases, achegar certificacion
dos d6rganos competentes que acrediten tal condicion, asi como a compatibilidade co desempeno das tarefas e funcions
correspondentes. Poderan solicitar as posibles adaptacions de tempo e/ou medios para a realizacién do exercicios en que
esta adaptacion sexa necesaria.

5.5 As persoas aspirantes deberan cubrir con exactitude o modelo especifico de solicitude de admision a probas
selectivas (modelo 095) disponible no seguinte enlace modelo 095 , na paxina web www.coruna.gal ou nas oficinas de
asistencia en materia de rexistro do Concello da Coruna.

En aplicacion do artigo 28 da LPAC os datos incluidos nas solicitudes seran consultados polo Concello da Coruna.
Excepcionalmente, se algunha circunstancia imposibilitase a obtencion dos citados datos poderaselles requirir s persoas
interesadas a presentacion dos documentos correspondentes.

No caso de que as persoas interesadas se oponan a devandita consulta en virtude do disposto no artigo 28.2 da LPAC,
deberan indicalo na casilla correspondente da solicitude e achegar unha copia da seguinte documentacion:

— DNI/NIE
— Titulacién académica ou profesional esixida na base 4.

— Persoas con discapacidade: certificado de discapacidade

5.6 No caso de solicitar a exencién da realizacion da proba de cofiecemento do idioma galego as persoas interesadas
deberan achegar coa solicitude:

— Acreditacion do Celga 4 ou titulo equivalente debidamente homologado de acordo coa normativa de aplicacion

5.7 De conformidade co artigo 28 da LPAC as persoas aspirantes tefien dereito a non presentar a documentacion que
xa obre en poder do Concello da Coruna, este podera consultar ou recadar a dita documentacion salvo que as persoas
interesadas se oponan. A existencia da dita documentacion debe ser alegada na solicitude de participacion.

5.8 Asi mesmo, as persoas aspirantes deberan indicar na sua solicitude, no apartado de idioma do exame, si o texto
do exercicio debera entregarse en galego ou en castelan. Unha vez realizada a opcion e presentada a solicitude os e as
persoas aspirantes non poderan modificar a sta opcion.

5.9 A falta de presentacién da solicitude en tempo e forma supora a exclusion da persoa aspirante.

5.10 No marco da vixente normativa de proteccién de datos, os datos contidos na solicitude seran obxecto de tratamen-
to automatizado polo Concello da Coruna coa finalidade de levar a cabo a tramitacién administrativa que derive da xestién
deste procedemento, sendo o seu cumprimento obrigatorio para a admision as probas selectivas. As persoas interesadas
poderan exercer os dereitos de acceso, rectificacion, supresion, oposicion, limitacién ao tratamento e portabilidade dos
datos a través da sede electronica do Concello da Coruna ou de forma presencial en calquera dos lugares establecidos na
normativa reguladora do procedemento administrativo comun.

6. ADMISION DE ASPIRANTES

Transcorrido o prazo de presentacion de solicitudes, a autoridade convocante ditara resolucién declarando aprobada
a listaxe provisional de persoas admitidas e excluidas, indicando as causas de exclusion en cada caso. Esta resolucion
publicarase na paxina web e no taboleiro de edictos e anuncios do Concello da Coruna concedendo un prazo de 5 dias
habiles para emendar as solicitudes contado desde o seguinte a devandita publicacion.

Quen dentro do prazo sinalado, non emende os defectos xustificando o seu dereito a ser admitido, sera definitivamente
excluido do proceso selectivo.

Terminado o prazo de reclamacions, o 6rgano competente ditara nova resolucion, elevando a definitiva a listaxe provi-
sional de aspirantes ou corrixindoa se existisen modificaciéns como consecuencia de reclamaciéns. Nesta resolucion, que
sera publicada na paxina web e no taboleiro de edictos e anuncios do Concello da Coruia, establecerase a composicion do
organo de seleccion asi como o lugar, data e hora da realizacion do primeiro exercicio.

7. TRIBUNAL CUALIFICADOR

7.1 Os tribunais de seleccidn que xulgaran as probas selectivas estaran constituidos por un ndmero impar de membros,
nunca inferior a 5, coa seguinte composicion:

a) Un/Unha presidente/a, que sera un/unha funcionario/a designado/a polo érgano competente.
b) Vogais, funcionarios/as designados/as polo érgano competente.

¢) Un/Unha secretario/a, sera un/unha funcionario/a designado/a polo érgano competente. Este/a secretario/a pode-
ra ser un membro do propio tribunal ou un/unha funcionario/a do Servizo de Recursos Humanos.

Os seus membros deberan cumprir os requisitos sinalados no artigo 60 do Real decreto lexislativo 5/2015, do 30 de
outubro, polo que se aproba o texto refundido da Lei do Estatuto Basico do Empregado Publico, asi como no artigo 59 da
Lei 2/2015, do 29 de abril, do emprego publico de Galicia e demais normativa aplicable.

7.2 O réxime xuridico aplicable aos tribunais axustarase ao disposto para os érganos colexiados na Lei 40/2015, do
1 de outubro, do réxime xuridico do sector publico.

7.3 O tribunal podera disponer a incorporacién aos seus traballos de asesores especialistas, con voz e sen voto, cando
a natureza ou as circunstancias dalgunha das probas asi 0 aconsellen; as mencionadas asesoras e asesores limitaranse
a prestaren colaboracién nas suas especialidades técnicas.

Asi mesmo, o 6rgano de seleccion podera valerse de persoal colaborador durante o desenvolvemento material dos
exercicios.

7.4 O tribunal podera excluir as e os opositores en cuxas follas de exame figuren nomes, marcas ou signos que per-
mitan conecer a identidade dos autores ou leven a cabo calquera tipo de actuacién fraudulenta durante a realizacion dos
exercicios.

7.5 As resolucions dos érganos de seleccion vinculan ao Concello da Coruna, sen prexuizo de que esta, no seu caso,
poida revisalas conforme ao establecido na normativa reguladora do procedemento administrativo.

7.6 Contra os acordos do 6rgano de seleccién podera interpofierse un recurso administrativo de alzada ante o 6rgano
que 0 homeou segundo o artigo 121 da Lei 39/2015, de 1 de outubro, do procedemento administrativo comun (LPAC).

8. DESENVOLVEMENTO DO PROCESO SELECTIVO
Este proceso selectivo constara de dous exercicios de caracter obrigatorio e eliminatorio.

Primeiro exercicio: Consistira na resolucion por escrito dun cuestionario tipo test de 70 preguntas, mais 7 preguntas de
reserva, nun tempo maximo de 90 minutos, con catro alternativas de resposta, sendo s6 unha delas correcta, en relacion
ao contido total do temario anexo a esta convocatoria.

Este cuestionario sera elaborado polo Tribunal inmediatamente antes do comezo da proba.

As respostas correctas puntuaran un punto, as incorrectas descontaran 0,25 puntos e as preguntas deixadas en
branco non descontaran puntuacion.

O exercicio sera cualificado cunha nota final de 0 a 100 puntos, sendo necesario alcanzar unha nota minima de 50
puntos para superalo. As persoas aspirantes que non acaden esta nota minima seran eliminadas. Corresponderalle ao
tribunal determinar a puntuacion do cuestionario esixida para alcanzar esta nota minima.

A nota final sera calculada a partir dos puntos obtidos no cuestionario utilizando a seguinte férmula:

N=50+50 P-Pc
70 - Pc

Sendo:
P = puntos obtidos pola persoa aspirante no cuestionario

Pc = Puntos de corte, isto €, puntos que debe conseguir a persoa aspirante para aprobar o exercicio. Seran determina-
dos polo tribunal durante a correccion daquel.

N = nota final obtida pola persoa aspirante no exercicio (a cifra obtida aplicaraselle o redondeo estandar a dous
decimais)

Ao remate do exercicio as persoas aspirantes poderan levar unha copia das suas respostas.

No prazo maximo de 2 dias habiles desde a finalizacién da proba, o tribunal publicara na paxina web e no taboleiro de
edictos e anuncios do Concello da Coruna a relacion de respostas correctas as preguntas formuladas. As persoas intere-
sadas poderan presentar as reclamacions que consideren oportunas referidas as preguntas, ao seu contido e ao cadro de
respostas correctas no prazo de 3 dias habiles contados desde o dia seguinte ao da sua publicacion.

Segundo exercicio: proba de cofiecemento da lingua galega. Estaran exentas de realizar este exercicio aquelas persoas
aspirantes que acrediten, dentro do prazo de presentacion de solicitudes, que estan en posesion do Celga 4 ou titulo
equivalente debidamente homologado de acordo coa disposicion adicional segunda da Orde do 16 de xullo de 2007, pola
que se regulan os certificados oficiais acreditativos dos niveis de cofiecemento da lingua galega (DOG nim. 146, do 30 de
xullo), modificada pola Orde do 10 de febreiro de 2014 (DOG num. 34, do 19 de febreiro).

O exercicio consistird na traducion directa ou inversa dun ou varios textos, en castelan ou galego, nun tempo maximo
de 60 minutos. Os textos seran elixidos polo Tribunal inmediatamente antes da realizacion da proba. Este exercicio sera

cualificado como apto ou non apto, correspéndelle ao Tribunal a fixacién do nivel de cofecemento esixido para superar esta
proba.

9.CUALIFICACION FINAL

A orde de prelacién das persoas aspirantes que superen o proceso selectivo realizarase de acordo coa puntuacion total
obtida no primeiro exercicio da oposicion.

En caso de empate, a orde establecerase atendendo a seguinte prelacion:
a) Maior nimero de respostas acertadas no primeiro exercicio.
a) Orde alfabético segundo o establecido na base 3.2
b) En dltimo lugar, o empate dirimirase por sorteo.

10. PROPOSTA DE LISTAXE

Concluido o proceso selectivo o 6rgano de seleccion proponera a inclusion das persoas que o superasen na listaxe
para a cobertura de prazas de técnico/a auxiliar de medio ambiente, da escala de administracion especial, subescala
servizos especiais, clase cometidos (subgrupo C1), como persoal funcionario interino nos supostos regulados no art. 10.1
do Real decreto lexislativo 5/2015, do 30 de outubro, polo que se aproba o texto refundido da Lei do Estatuto Basico do
Empregado Publico.

ANEXO TEMARIO
PARTE COMUN:

TEMA 1.- A Constitucion Espanola. Estrutura. Titulo preliminar. Os dereitos e deberes fundamentais, as suas garantias
e suspension. O Estatuto de autonomia de Galicia. O poder galego: o Parlamento. A Xunta e o seu presidente. As compe-
tencias de Galicia.

TEMA 2.- Lei 39/2015, de 1 de outubro, do procedemento administrativo comun das Administracions Publicas: Dispo-
sicions xerais. Dos interesados no procedemento. Da actividade das Administracions Publicas: normas xerais de actuacion.
Termos e prazos. Os actos administrativos. Concepto e clases, Elementos. Requisitos dos actos administrativos. Eficacia
dos actos. A notificacion. Nulidade e anulabilidade.

TEMA 3.- Das disposicions sobre o procedemento administrativo comun.: Garantias do procedemento. Iniciacion do
procedemento. Ordenacién do procedemento. Instrucion do procedemento. Finalizacién do procedemento. A revision de
actos en via administrativa: revision de oficio. Recursos administrativos.

TEMA 4.- O réxime local. O municipio: concepto e elementos: Territorio e poboacién. Competencias. Organos necesa-
rios e érganos complemetnarios. Réxime de organizacion dos municipios de gran poboacién: ambito de aplicacion. Organi-
zacion e funcionamento dos 6rganos municipais necesarios: O Pleno: organizacion e atribucions. O Alcalde. Os Tenentes de
Alcalde. A Xunta de Goberno Local.: Organizacion e atribucions. As Comisiéns Informativas.

TEMA 5.- O persoal ao servizo das Administracions Publicas: Clases de persoal. Adquisicién e perda da relacién de
servizo. Dereitos individuais. Deberes e cédigo de conducta. Xornada de traballo permisos, licenzas e vacacions. Dereitos
retributivos. Incompatibilidades.

TEMA 6.- Lei 9/2017, de 8 de novembro, de Contratos do Sector Publico. Obxecto e ambito de aplicacion. Delimi-
tacion dos tipos contractuais. Contratos suxeitos a unha regulacién harmonizada. Contratos administrativos e contratos
privados. Obxecto do contrato, orzamento base de licitacién, valor estimado, prezo e a sua revision.

PARTE ESPECIFICA:

TEMA 1.- Contaminacion da auga. Efluentes Industriais. Parametros fisicos, quimicos e microbioléxicos relacionados
coa calidade das augas. Procedementos para a inspeccion e toma de mostras de vertidos de augas.

TEMA 2.- Ordenanza de vertidos e do servizo municipal de saneamento do Concello de A Coruna. O permiso de vertido
e 0 procedemento para a suUa obtencién. Vertidos autorizados a rede de saneamento. Inspeccion e control por parte da
entidade xestora.

TEMA 3.- Contaminacién Atmosférica, calidade do aire. Lei 34/2007, de 15 de novembro, de calidade do aire e pro-
teccién da atmosfera. Real Decreto 102/2011, de 28 de xaneiro, relativo @ mellora da calidade do aire. Lei 8/2002, do 18
de decembro, de proteccion do ambiente atmosférico de Galicia. Xestién municipal da calidade do aire: Rede de Vixilancia
e control da Contaminacion Atmosférica de A Coruna.

TEMA 4.- Contaminacién Acustica: fundamentos e conceptos basicos de ruido e acustica e medicion de niveles so-
noros. Cuantificacién do ruido, o decibelio. Suma de niveis sonoros. Presion sonora, Potencia sonora, Intensidade sonora.
Principais indices acusticos. Ruido ambiental e a sua propagacion: ruido industrial, ruido de trafico e ferrocarril, ruido de
aeronaves. Ordenanza de proteccidon contra a contaminacion acustica de A Coruna.

TEMA 5.- Concepto de ruido ambiental. Clasificacion das aglomeracions urbanas para os efectos da xestion do ruido
ambiental. Principais indicadores de ruido utilizados na avaliacién do ruido ambiental urbano. Mapas de ruido e mapas
estratéxicos: concepto, obxectivos e contido minimo.

TEMA 6.- A inspeccion xeral e local desde a perspectiva da Lei 1/1995, de 2 de xaneiro, de proteccién ambiental de
Galicia e o Decreto 7/2019, de 9 de xaneiro, de inspecciéon ambiental de Galicia. A Lei 4/2004, de 8 de novembro, basica
de axentes forestais e medioambientais.

TEMA 7.- Lei 7/2022, de 8 de abril, de residuos e solos contaminados para unha economia circular. Estratexias de
xestion e tratamento de residuos en A Coruna.

TEMA 8.- Lei 22/1988, de 28 de xullo, de Costas e a sua aplicacion na xestion das praias. Proteccion e xestién do
litoral e praias de A Coruna.

TEMA 9.- Ordenanza municipal para a proteccion e tenencia de animais en A Coruia. Normativa estatal e autonémica
sobre benestar animal. Lei 50/1999, de 23 de decembro, sobre 0 Réxime Xuridico da Tenencia de Animais Potencialmente
Perigosos. Real Decreto 287/2002, de 22 de marzo, que desenvolve a Lei 50/1999, de 23 de decembro, sobre o Réxime
Xuridico da Tenencia de Animais Potencialmente Perigosos.

TEMA 10.- A Lei 3/2007, de 9 de abril, de prevencion e defensa dos incendios forestais de Galicia. O Plan Municipal
de Prevencion e Defensa contra os Incendios Forestais do Concello da Coruna.

TEMA 11.- A Lei 42/2007, de 13 de decembro, do Patrimonio Natural e da Biodiversidade. A Lei 5/2019, de 2 de
agosto, de patrimonio natural e da biodiversidade de Galicia.

TEMA 12.- Sistemas de Informacion Xeografico. Conceptos e funcionalidades basicas. Aplicacion dos Sistemas de

Informacion xeografica (SIX) na Inspeccién Ambiental: Fundamentos, metodoloxias e ferramentas para a xestion e control
do Medio Ambiente. O IDE municipal.

A Coruna, 7 de maio de 2025
A XUNTA DE GOBERNO LOCAL, RD.
O concelleiro delegado responsable de Economia e Planificacion Estratéxica

José Manuel Lage Tunas

2025/2881

